MÜQAVİLƏ № AT01L010592
(Toplu SMS göndərilməsi hüququnun satılması haqqında)

 Bakı şəhəri          

          
  
   

                  29 Yanvar 2026-cı il

Hazırkı Müqavilə, bir tərəfdən, öz nizamnaməsinə uyğun fəaliyyət göstərən, Direktor Maksumov Valeh Ağa Hüseyn oğlu şəxsində təmsil olunan, bundan sonra “Satıcı” adlanacaq “ATL SMS” MMC, digər tərəfdən öz nizamnaməsinə uyğun fəaliyyət göstərən Direktor Nasibov Rufat şəxsində təmsil olunan, bundan sonra “Alıcı” adlanacaq “Luxspace” MMC arasında aşağıda göstərilən şərtlər daxilində bağlanılır:
MADDƏ 1. ƏSAS ANLAYIŞLAR

1.1 Müqavilədə istifadə olunan sözlərin və yaxud söz birləşmələrinin mənası aşağıdakı kimi anlaşılmalıdır:

1.2      Tərəf və ya Tərəflər – Satıcı və ya Alıcı və ya hər ikisidir;

1.3  abonentlər - “Bakcell”, “Azercell” və “Azerfon” mobil operatorları abonentləridir;

1.4 SMS – qısa mesaj xidmətidir;
1.5   “İnterfeys” proqram təminatı (bundan sonra – “İnterfeys” adlandırılacaq) – Satıcıya             məxsus olan və toplu SMS göndərilməsini təmin edən proqram təminatıdır.

1.6 qanunvericilik - Azərbaycan Respublikasının qüvvədə olan qanunvericiliyidir.

MADDƏ 2. MÜQAVİLƏNİN PREDMETİ

Hazırkı Müqaviləyə uyğun olaraq Satıcı, istehsal edilən və ya satılan mallar, göstərilən xidmətlər, yerinə yetirilən işlər və onların qiymətlərinə dair informasiyanın abonentlərə, SMS yolu ilə qısa mesaj (toplu SMS) göndərilməsi hüququnun Alıcıya satışını, habelə “İnterfeys”in yazılmasını və ona texniki dəstək göstərilməsini öz öhdəsinə götürür, Alıcı isə müştərilərə göndərilən SMS-lərin haqqının ödənilməsinə öhdəlik daşıyır. 

MADDƏ 3. TƏRƏFLƏRİN ÖHDƏLİKLƏRİ
3.1.  Satıcının öhdəlikləri aşağıdakılardır:
3.1.1. Alıcıya, “Bakcell”, “Azercell” və “Azerfon” abunəçilərinə göndərilmiş toplu sms-lərin sayına, xidmətin reallaşma müddətinə dair məlumatların əks olunduğu təhvil-təslim aktını təqdim etməlidir.Alıcı işin icrası ilə bağlı etirazı olmadığı təqdirdə  sənədləri imzalayaraq qarşı tərəfə verməlidir.
3.1.2  Alıcının yazılı şəkildə təqdim etdiyi müştərilərə dair zəruri məlumatları “İnterfeys”ə daxil etmək, həmin müştərilərə SMS-lərin göndərilməsini təmin etmək, bu prosesi fasiləsiz və qüsursuz həyata keçirmək və bu barədə Alıcıya yazılı məlumat vermək; Alıcı tərəfindən təqdim olunmalı zəruri məlumatlar cari müqavilənin 3.2.2 bəndində qeyd edilmişdir.
3.1.3  SMS-lərin çatdırılması və İnterfeys proqramı ilə bağlı baş verən istənilən texniki problemi aradan qaldırılmasını həftənin 7 (yeddi) günü və günün 24 (iyirmi dörd) saatı ərzində təmin etmək, belə texniki problemləri müvafiq bildirişi aldıqdan sonra ən geci 5 (beş) saat ərzində aradan qaldırmaq; 

3.1.4  hazırkı Müqavilə çərçivəsində Alıcıya və onun müştərilərinə dair bütün məlumatların 5 il müddətində məxfiliyinin qorunmasını  qanunvericiliyə uyğun təmin etmək. 

3.2. Alıcının öhdəlikləri aşağıdakılardır:

3.2.1 Satıcı tərəfindən təqdim edilən “Bakcell”, “Azercell” və “Azerfon” abunəçilərinə göndərilmiş toplu SMS-lərin sayını təsdiq edən sənədin bir nüsxəsini Satıcıya vermək (imza və möhürlə təsdiqləyərək). Alıcı hər hansı bir qüsur aşkar etdikdə bu sənədi imzalamaqdan imtina edə bilər. Bu zaman Alıcı mövcud qüsurları Satıcıya yazılı şəkildə bildirir və Satıcı 2 (iki) iş günü ərzində həmin qüsurları aradan qaldırdıqdan sonra sənədi yenidən Alıcıya təqdim edir. Alıcı isə öz növbəsində sənədi imzalayır.;
3.2.2.  “İnterfeys”ə daxil edilməsi məqsədilə müştərilərə dair zəruri məlumatları Satıcıya rəsmi qaydada təqdim etmək. Bu bənddə nəzərdə tutulmuş zəruri məlumatlara aşağıdakılar daxildir: 

a) Göndərici adı
b) SMS mətni və s.;

3.2.3.  SMS-ləri yalnız “İnterfeys”ə daxil edilmiş müştərilərə göndərmək;

3.2.4.  göndərilən SMS-lərin məzmununu müəyyən etmək və onların məzmununun qanunvericiliyin tələblərinə uyğun olmasını təmin etmək;

3.2.5.  Toplu SMS göndərilməsindən hazırkı Müqaviləyə və qanunvericiliyə, o cümlədən dövlətin, cəmiyyətin mənafeyinə, təhlükəsizliyinə, adət-ənənələrə və əxlaq normalarına zidd məqsədlərlə istifadə etməmək;

3.2.6.  “İnterfeys”i işlək vəziyyətdə saxlamaq, üçüncü şəxslərin istifadəsinə Satıcının bu barədə yazılı razılığı olmadan verməmək, ondan hazırkı Müqaviləyə zidd məqsədlərlə istifadə etməmək;

3.2.7.   “İnterfeys”lə bağlı hər hansı texniki problem yarandıqda bu barədə dərhal Satıcıya məlumat vermək;

3.2.8. hazırkı Müqavilə çərçivəsində Satıcıya, habelə “İnterfeys”ə dair bütün məlumatların məxfiliyinin qorunmasını  qanunvericiliyə uyğun təmin etmək. 

3.2.9.  Toplu smslərin göndərilməsi üzrə razılaşdırılmış kanaldan istifadə zamanı üçüncü  tərəfin (mobil operatorun) irəli sürdüyü istifadə qaydalarında alıcı tərəfindən pozuntular aşkar  olunarsa, Satıcı tərəfindən cərimə sanksiyaları tətbiq ediləcək. 

3.2.10.Beynəlxalq trafik çıxışlarına eyniz zamanda sosial şəbəkələr üçün nəzərdə tutulan xəbərdarlıq smsləri, beynəlxalq satış stimullaşdırıcı və təhrik edici, tanıtım və istənilən fəaliyyət istiqamətinə yönləndirilən beynəlxalq  sms-lər aid edilərək, müştəri tərəfindən göndərilməsi qadağandır. 

MADDƏ 4. ÖDƏNİŞLƏR VƏ ONLARIN HƏYATA KEÇİRİLMƏSİ

4.1 Toplu sms paketi üçün nəzərdə tutulan qiymət aşağıda qeyd edilmiş cədvələ əsasən tənzimlənir.Təqdim edilən qiymətlərə ƏDV daxil deyil.

	SMS Paketi
	1 SMS-in dəyəri AZN 
	Toplam qiymət AZN

	2000
	0.05
	100

	5000
	0.04
	200

	10000
	0.035
	350

	50000
	0.033
	1650

	100000
	0.032
	3200


4.2 Alıcı toplu SMS-in haqqını, satıcı tərəfindən hesab faktura təqdim edildiyi tarixdən  etibarən 5 (beş) iş günündən gec olmayaraq Satıcının bank hesabına köçürmə yolu ilə ödəməlidir. 

MADDƏ 5. XÜSUSİ ŞƏRTLƏR

5.1. Hazırkı Müqavilə ilə əlaqədar bütün bilgilər, tələblər və digər məlumatlandırmalar Tərəflərin bu Müqavilədə qeyd olunan ünvanlarına çatdırılacaqdır.

5.2. Hər hansı Tərəf hazırkı Müqavilə ilə üzərinə götürdüyü öhdəlikləri və malik olduqları hüquqları qarşı Tərəfin yazılı razılığı olmadan heç bir şəkildə tam  və ya qismən üçüncü şəxsə ötürə və ya verə bilməz. 

5.3. Satıcı bəyan edir ki, onun toplu SMS göndərilməsi hüququ vardır və bu hüquq Azərcell, Azerfon və Bakcell operatorları ilə imzalanan müvafiq müqavilələr ilə təsdiqlənib. Satıcı Alıcını üçüncü tərəflərin, o cümlədən “Bakcell”, “Azercell” və “Azerfon” operatorlarının, hər hansı iddia və tələblərindən qorumalı və bununla bağlı Alıcıya dəyən istənilən zərəri tam şəkildə qarşılamalıdır. 

5.4. Satıcı zəmanət verir ki, bu Müqavilə üzrə öz üzərinə götürdüyü öhdəliklər və öhdəliklərin icrası ilə bağlı xidmətlər tərəflərin əqli mülkiyyət hüquqlarını pozmur. 

5.5. Müqavilə Azərbaycan dilində, eyni hüquqi qüvvəyə malik olan 2 (iki) nüsxədə tərtib edilmişdir, nüsxələrdən biri Satıcıda, digəri isə Alıcıda saxlanılır.
5.6.  Hazırkı Müqavilənin şərtlərinin dəyişdirilməsinə və ona əlavələr edilməsinə yalnız Tərəflərin qarşılıqlı razılığı ilə yol verilir. Birtərəfli qaydada aparılan dəyişikliklər hüquqi qüvvəyə malik deyil.
5.7.  Hazırkı Müqaviləyə edilən bütün əlavə və dəyişikliklər yazılı qaydada aparılır və Tərəflərin imza və möhürü ilə təsdiqləndiyi andan hüquqi qüvvəyə minir. 
5.8.  Hazırkı Müqavilə ilə tənzimlənməyən münasibətlər qanunvericiliklə tənzimlənir.
5.9. Hazırki müqavilə dövrü ərzində, mobil operatorlar tərəfindən  SMS xidmətlərinə qiymət dəyişikliyi edildiyi təqdirdə, Satıcı 30 təqvim günü öncədən Alıcını rəsmi olaraq məlumatlandırmalıdır.
MADDƏ 6. MÜQAVİLƏNİN MÜDDƏTİ VƏ XİTAMI
6.1. Hazırkı Müqavilə imzalandığı gündən qüvvəyə minir və 1 (bir) il müddətinə bağlanır.
6.2. Hazırkı Müqavilənin bitməsinə ən azı 30 (otuz) təqvim  günü qalmış ona xitam verilməsi haqqında hər hansı Tərəfin yazılı müraciəti olmadıqda Müqavilə eyni şərtlərlə eyni müddətə uzadılmış hesab edilir.
6.3. Bu Müqaviləyə tərəflərin qarşılıqlı razılığı ilə Müqavilə müddətinin istənilən dövründə vaxtından əvvəl xitam verilə bilər. 

6.4. Alıcı Satıcıya 15 (on beş) təqvim günü qabaqcadan yazılı bildiriş göndərməklə bu Müqaviləyə vaxtından əvvəl xitam verə bilər.

6.5. Bu Müqavilədə birbaşa göstərilən halda və ya mahiyyət etibarilə bu Müqavilənin xitamından sonra qüvədə qalmalı olan müddəalar bu müqavilənin xitamından sonra da qüvvədə qalır.

6.6. Sms kanalından istifadə zamanı  müəyyən edilmiş qaydalar pozularsa, müqaviləyə “Satıcı” tərəfindən bir tərəfli xitam veriləcək, üçüncü tərəf (operator) tətbiq etdiyi cərimə öhdəlikləri “Alıcı” tərəfindən qarşılanacaq.

MADDƏ 7. FORS-MAJOR

7.1  Qarşısıalınmaz qüvvənin (fors-major) yaratdığı hallar (daşqın, uçqun, sel, zəlzələ, yer sürüşməsi, yanğın, müharibə, silahlı iğtişaşlar, moratorium, hərbi əməliyyatlar, iqtisadi  böhran və s.) nəticəsində hazırkı Müqavilə üzrə öhdəlikləri yerinə yetirmək mümkün      olmadıqda, Tərəflər onların yerinə yetirilməməsi üçün məsuliyyət daşımırlar, bir şərtlə    ki, həmin hallar Müqavilə üzrə öhdəliklərin yerinə yetirilməsinə bilavasitə təsir etmiş olsun.
7.2 Bu halda qarşısıalınmaz qüvvənin yaratdığı halların təsirinin müddəti ərzində Müqavilə üzrə öhdəliklərin yerinə yetirilməsi təxirə salınır.
7.3 Müqavilə üzrə öz öhdəliklərini yerinə yetirə bilməyən Tərəf bu öhdəliklərin yerinə yetirilməsinə ona mane olan halların başlanması və bitməsi haqqında qarşı Tərəfi 5 (beş) iş günü müddətində yazılı surətdə xəbərdar etməlidir. Bildirişdə göstərilən faktlar müvafiq sənədlərlə və ya səlahiyyətli dövlət orqanı (təşkilatı) tərəfindən təsdiq olunmalıdır. Həmin bildirişin verilməməsi və ya vaxtında verilməməsi onu verməli olan Tərəfi gələcəkdə həmin fors-major hallarına istinad etmək hüququndan məhrum edir.
MADDƏ 8. MÜBAHİSƏLƏRİN HƏLLİ
Hazırkı Müqavilənin icrası ilə əlaqədar tərəflər arasında yaranmış mübahisələr qarşılıqlı razılıqla həll edilir. Qarşılıqlı razılıqla həll edilməyən mübahisələr qanunvericiliklə müəyyən olunmuş qaydada Azərbaycan Respublikasının məhkəmələri vasitəsilə həll edilir.
MADDƏ 9. TƏRƏFLƏRİN MƏSULİYYƏTİ

9.1 Tərəflər hazırkı Müqavilə üzrə öhdəliklərin icra olunmaması və ya lazımi qaydada icra olunmamasına görə qanunvericiliyə və hazırkı Müqavilənin şərtlərinə uyğun olaraq məsuliyyət daşıyırlar. 
9.2 Hər hansı Tərəf qarşı Tərəfin təqsiri nəticəsində ona vurulmuş zərərin əvəzinin qanunvericiliyə uyğun tam ödənilməsini tələb etmək hüququna malikdir. 
9.3 Alıcı hazırkı Müqavilənin 4.1, maddəsində nəzərdə tutulmuş haqların ödənilməsini gecikdirdə, gecikdirilmiş hər gün üçün, ödənilməli məbləğin 0,1%-i (sıfır tam onda bir faizi) lakin 5 %-dən artıq olamamaq şərtilə, həcmində Satıcıya cərimə ödəyir.
9.4 Dəymiş zərərin əvəzinin və cərimələrin ödənilməsi təqsirkar Tərəfi üzərinə düşən öhdəlikləri yerinə yetirmək vəzifəsindən azad etmir. 
9.5 Satıcı, Alıcı tərəfindən göndərilmiş SMS-lərin məzmununa, habelə SMS-lərin göndərildiyi mobil telefon nömrələrinin qanunvericiliyə zidd olan yolla (vasitə ilə) əldə olunmasına görə məsuliyyət daşımır.
MADDƏ 10. TƏRƏFLƏRIN BU MÜQAVILƏ ÜZRƏ MƏXFİ MƏLUMATLARI

10.1  Azərbaycan Respublikasının qanunvericiliyi və bu müqavilə (razılaşma) əsasən Alıcı -ə aid aşağıda sadalananlar kommersiya sirri  və Məxfi Məlumatlarına aiddir: 

Alıcı ilə müştərilər arasında bağladığı iki tərəfli müqavilələrin özləri, həmçinin bu müqavilələrə əsasən gizli saxlanılmalı olan və məxfiliyi təmin edilməli olan məlumatları; 
Alıcı -nin Müştərilərinə və müştərilərinin müştərilərinə aid telefon nömrələrinin, datalarının və bilgilərinin qorunması, 3-cü şəxslərə ötürülməməsi və gizliliyi təmin edilməli olan digər bu kimi məlumatları; 

Alıcı -nin  məxfi məlumat hesab edilən digər məlumatları. “Məxfi məlumat” dedikdə aşağıdakılar da daxil olmaqla, lakin bununla məhdudlaşmayaraq, başa düşülür: Alıcının müzakirələrdə, danışıqlarda və (və ya) əməkdaşlıqda iştirakı ilə bağlı açıqladığı (verdiyi) istənilən növ biznes, maliyyə, kommersiya, texniki və ya başqa bu xarakterli məlumatlar, daxili təlimatlara uyğun olaraq və ya hər hansı səbəbdən ictimaiyyət üçün açıq olamayan və/və ya acıqlanmasına zərurət yaranan, biznes yazışmalara, biznes planlara, strateji və texniki planlara, göstəricilərə, maliyyə sənədlərinə, ümumi maliyyə məlumatlarına, texniki məlumatlara, o cümlədən texnolojı, marketinq, Alıcıya aid bazar haqqında, maliyyə və marketinq layihələrinə, habelə Alıcının mülkiyyətində olan digər məlumatlara daxil edilməsinə zərurət yaranan və hansı daşıyıcıda verilməsindən/əks olunmasından asılı olmayaraq biznes və/və ya kommersiya sirri təşkil edən məlumatlar. Məxfi məlumatlara qanunvericiliklə kommersiya sirri təşkil edən məlumatlar aiddir. Məxfi məlumatlara hər hansı aparatlar, modullar, nümunələr, prototiplər və ya onların hissələri, eləcə də çıxarılmış surətlər və texniki göstəricilər/xüsusiyyətlər aiddir.
10.2 Tərəflər bu məlumatların məxfiliyini və gizliliyini 5 (beş) il müddətində qorumalıdırlar.

10.3. Tərəflərin bu müqavilədən razılaşdırılmayan məlumatlar o vaxt məxfi sayıla bilər ki, tərəflər bunu yazılı olaraq  razılaşdırsınlar.

MADDƏ 11. MƏXFİ MƏLUMATIN QORUNMASI

	11.1  Tərəflər razılaşır ki, bir Tərəf digər Tərəfə Məxfi Məlumat verdikdə, məlumatı alan Tərəf:

	(a) Məxfi Məlumatın bu Müqavilədə göstərilən məqsədlərlə açıqlanması tələb olunmursa, Məxfi Məlumatı üçüncü tərəflərə açıqlamamalı, ötürməməli və ya hər hansı digər vasitə ilə verməməlidir, belə hallarda müvafiq Tərəf açıqlamadan öncə digər Tərəfin yazılı razılığını almalı və müvafiq üçüncü Tərəfdən onun Məxfi Məlumatla bu Müqavilənin şərtləri ilə tanış olmasını təsdiq edən yazılı razılığını almalıdır; və

	(b) bu Müqaviləyə uyğun digər Tərəflə müvafiq biznes əlaqələrinin qiymətləndirilməsindən başqa heç bir məqsəd üçün Məxfi Məlumatı birbaşa, dolayı yolla və ya hər hansı digər şəxslə əlbir şəkildə istifadə etməməlidir.

	11.2. Tərəflərin hər biri digər Tərəfdən aldığı Məxfi Məlumatın qorunması üçün əlindən gələni etməlidir. Bu tədbirlər məlumatı alan Tərəfin öz məxfi məlumatını qorumaq üçün gördüyü tədbirlərdən kənara çıxmamalıdır. Hər hansı Tərəfin Məxfi Məlumatı digər Tərəfin işçilərinə yalnız onların bilmələrinə ehtiyac olan dərəcədə və ya onların öz vəzifələrini və ya müvafiq Tərəfin müqavilə öhdəliklərini icra etməsi məqsədilə verilə bilər. Belə məlumat verilməzdən öncə məlumatı alan Tərəf bu məlumatın yönəldiyi bütün işçilərinə bildirir ki, bu məlumat məxfi xarakter daşıyır və məlumatı əldə edən müvafiq işçilər onun məxfiliyini qorumalıdır.
MADDƏ 12. TƏSHİH TƏDBİRLƏRİ

Hər hansı bir Tərəf qarşı Tərəfin Məxfi Məlumatını icazəsiz şəkildə açıqlayarsa, məlumatı açıqlayan Tərəf digər Tərəfə bu barədə dərhal yazılı xəbərdarlıq təqdim etməli və nəticədə qarşı Tərəfin hüquqlarının pozulmasının qarşısını almaqda ona yardım etməlidir. Müvafiq məlumatın icazəsiz istifadəsi zamanı iddialar qaldırılan zaman məlumatı açıqlayan Tərəf əməkdaşlıq etməlidir. Tərəflərin hər biri qəbul edir ki, hər hansı Məxfi Məlumatın faktiki və ya mümkün icazəsiz açıqlanması, istifadəsi və ya onun barəsində sərəncam verilməsi məlumatı verən Tərəfin biznesinin itirilməsi, bərpa edilməz ziyan və ciddi itkilərə səbəb ola bilər və bunun məbləğini və ya həcmini müəyyən etmək çətin ola bilər. Buna görə də hər iki Tərəf razılaşır ki, məlumatı təqdim edən Tərəf hər hansı digər tələbləri irəli sürməsindən asılı olmayaraq bu Müqavilənin pozulması, pozulması təhlükəsi və ya cəhdinin ləğv edilməsi barədə qərarın qəbul edilməsi üçün məhkəməyə müraciət edəcək və bu müvafiq qanunvericilikdə göstərilən hər hansı digər tədbirlərdən, o cümlədən bu pozuntu nəticəsində yaranan xərclərin, ziyanın və vəkilin ödənişinin kompensasiyasından əlavə olacaqdır. Əgər məlumatı təqdim edən Tərəf Məxfi Məlumatın icazəsiz açıqlanmasına qarşı Tərəfin səbəb olduğunu aşkar edərsə, məlumatı təqdim edən Tərəflə bağlı yuxarıda qeyd edilən bütün müddəalar qüvvədə qalır.


MADDƏ 13. MƏXFİ MƏLUMATIN AÇIQLANMASINA GÖRƏ TƏRƏFLƏRİN MƏSULİYYƏTİ

Bu Müqavilənin şərtlərini pozaraq Tərəflərdən biri Məxfi Məlumatı üçüncü şəxslərə açıqlayarsa, həmin Tərəf zərər çəkmiş Tərəfə 5 000 (beş min) AZN kompensasiya ödəməlidir. Bu məbləğ zərər çəkmiş Tərəf qarşı Tərəfin bu Müqavilədə Məxfi Məlumatın açıqlanmaması şərtlərinin pozması və məlumatı açıqlaması barədə iddia qaldırılan tarixə ödənməlidir. 

Bundan əlavə Müqavilənin şərtlərini pozaraq Məxfi Məlumatı üçüncü şəxslərə açıqlayan Tərəf belə açıqlama nəticəsində zərər çəkmiş Tərəfin bütün itkilərini və həmin itkilərin 50% həcmində cəriməni ödəməlidir.

TƏRƏFLƏRİN REKVİZİTLƏRİ

	Bank rekvizitləri:
“ATL SMS” MMC 
Hüquqi ünvan: Bakı ş. A.M.Şərifzadə küç.82,  mən.18

Faktiki ünvan: Bakı ş. A.M.Şərifzadə küç. 104, mən.77
VÖEN: 1304978341

H/H: AZ59UBAZ04869747440050AZN001
UNIBANK KB
VÖEN: 1300017201
KOD: 507666
M/H: AZ46NABZ01350100000000015944
S.W.I.F.T.: UBAZAZ22

	Bank rekvizitləri:

“Luxspace”  MMC
Hüquqi ünvan: 

Faktiki ünvan : 
VOEN: 1506942971
H/H:: AZ95IBAZ40090019444276606201
ABB ASC
VÖEN: 9900001881
KOD: 805539
M/H: AZ03NABZ01350100000000002944
S.W.I.F.T.: IBAZAZ2X



“ATL SMS” MMC                                              “Luxspace” MMC
 Direktor                                                                Direktor
 Valeh Maksumov  __________                           Rufat Nasibov    __________



        M.Y.



                        M.Y.
